
USAID-i po mbështet sektorin financiar në Shqipëri, në mënyrë që ai të jetë më i 

sigurtë dhe i qëndrueshëm, më i aftë për të tërhequr burime të reja kapitali, si dhe më eficient 

në shpërndarjen e burimeve ekzistuese të kapitalit. Programi trevjeçar përdor ekspertë të 

njohur financiarë, ligjorë dhe ekspertë të rregullave financiare, që janë pjesë e Financial 

Services Volunteer Corps (FSVC), e cila është një organizatë jo-fitim prurëse, me seli në 

Sh.B.A., që ofron asistencë teknike për forcimin e aftësive të bankës qendrore në Shqipëri, për 

përmirësimin e sistemit bankar tregtar dhe për ndërtimin e tregjeve të kapitalit.  

Z. Krzysztof Grabowski, këshilltar për tregjet financiare pranë Autoritetit Polak të 

Mbikëqyrjes Financiare dhe vullnetar i FSVC-së, ka ardhur për një periudhë dy javore në 

Shqipëri për të ndihmuar në hartimin e një ligji për fondet e investimeve dhe të rregullave për 

të qeverisur bursën e Shqipërisë.  

 

Intervistë e z. Chris Grabowski (lexohet Kris Grabovski) dhënë TV ORA 

23 korrik 2008 

 

Gazetari: Z. Grabovski, a mundeni të na shpjegoni përsenë e ardhjes suaj në 

Shqipëri?  

Z. Grabovski: Disa muaj më parë m’u kërkua prej FSVC-së të punoja me USAID-in 

për të ndihmuar vende si Shqipëria në përmirësimin e sektorit të saj financiar, duke u 

marrë në mënyrë specifike me çështjen e krijimit të tregjeve të kapitalit, të bursës në 

Shqipëri. Unë u kontaktova prej FSVC-së sepse kisha kontakte të mëparshme me të. 

Disa vite më parë ishte misioni i FSVC-së në Poloni që na ndihmoi në zhvillimin e 

tregut tonë dhe unë jam tani këtu të ndaj përvojën time, të ndaj përvojën e Polonisë në 

krijimin e tregjeve të kapitalit, si dhe t’ju ndihmoj ju në krijimin e një burse të 

shëndetshme këtu në Shqipëri.  

 

Gazetari:  A mendoni se Shqipëria është gati të krijojë një treg kapitali? 

Z. Grabovski: Jam mëse i sigurtë për këtë. Unë jam këtu në javën time të dytë dhe në 

të gjitha takimet që kam pasur më është garantuar se ky është çasti i duhur për të 

punuar në krijimin e një burse shumë të mirë dhe efektive.  

 

Gazetari:  A mendoni se bizneset në Shqipëri janë të gatshme për të hyrë në tregun e 

kapitalit? A ka biznese të gatshëm këtu në Shqipëri? 

Z. Grabovski: Mendoj që po. Ndoshta nuk do të ketë shumë kompani në fillim, gjë 

që është e natyrshme për çdo vend, por unë kam pasur biseda dhe takime të shumta 

dhe jam mëse i sigurtë që të paktën pesë ose dhjetë kompani janë të gatshme të 

listohen në bursë.  

 

Gazetari:  Çfarë do të nevojitet që bursa të jetë gati dhe funksionale? 

Z. Grabovski: Së pari, është e nevojshme të krijohen disa rregulla, pasi në Shqipëri 

ka një Ligj të ri për Letrat me Vlerë. Por ai është shumë i gjerë, për këtë nevojitet të 

shkruhen dhe të krijohen rregullore më të detajuara të cilat do të ndihmojnë në 

krijimin e bursës e cila do të drejtojë se si të bëhet biznes, se si të bëhet biznes i 

sigurtë dhe biznes efektiv, se si të tërhiqen kompani të tjera për t’u listuar, se si të 

tërhiqen investitorë që të jenë aktivë në bursë, si dhe se si krijohen rregulla 

transparente për investitorët duke siguruar mbrojtjen e investitorëve. Gjithashtu e 

rëndësishme, veçanërisht në tregjet në zhvillim, [është krijimi i një burse] në mënyrë 

që prej fillimit tregu të jetë u sigurtë dhe të mbrojë të drejtat e aksionerëve.  

 

Gazetari: Sa do të zgjasë ky proces? 

Z. Grabovski: Kjo është e vështirë për t’u thënë. Zakonisht nevojiten disa vite, por 

mund t’ju tregoj se si vite më parë po bisedoja me z. Lars Rozvutskin, ish presidentin 

e Bursës së Varshavës. Kur ne nisëm krijimin e Bursës së Varshavës 18 vite më parë, 

ai mblodhi një ekip efektiv dhe ata ia dolën mbanë ta krijonin bursën në gjashtë muaj. 

Por më pas, disa vite më vonë, ai po diskutonte lidhur me kohëzgjatjen me një të huaj, 

ai i tha: “Epo, zakonisht nevojiten të paktën dy vjet. Fatmirësisht ne nuk e dinim këtë 

në atë kohë, prandaj mundëm ta ngrinim bursën në gjashtë muaj”. Në mënyrë 

optimiste kjo mund të ndodhë për gjashtë muaj, por realisht mund të nevojiten dy vite. 

Dhe do të ketë gjithashtu një rezultat shumë të mirë.  

 

Gazetari:  Cili do të jetë avantazhi për ekonominë shqiptare dhe bizneset shqiptare? 

Z. Grabovski: Është shumë e rëndësishme [për një ekonomi në rritje] që të ketë 

mundësi reale të tregut të kapitalit, investime për njerëzit, për invesitorët tregtarë dhe 

gjithashtu që investitorët institucionalë të kenë mundësitë e [këtyre llojeve] tregjesh. 

Nga ana tjetër, është shumë e rëndësishme për kompanitë sepse një treg efektiv 

kapitali dhe një bursë efektive krijojnë mundësi për rivlerësimin e vlerës së 

kompanive, dhe mundësi për mbledhjen e parave për të zhvilluar [më tej] kompanitë.  

Është gjithashtu shumë e rëndësishme nga pikëpamja pan-eurupiane sepse ka një 

program shumë të rëndësishëm në Bashkimin Evropian për krijimin e një vendi tregu 

global. Por, për këtë, është e rëndësishme që të keni tregje vendase të cilat merren me 

kompani vendase, me investitorë vendas, në mënyrë që të dy të kenë mundësi 

investimesh dhe fitimesh në vend, ndërsa u jepet edhe hyrje e lirë në tregun global; që 

investitorët shqiptarë të kenë hyrje në tregjet evropiane dhe që investitorët e huaj të 

investojnë para në Shqipëri për rritjen e ekonomisë shqiptare. Kjo është e 

rëndësishme. Është tejet e rëndësishme që të gjitha proceset të organizohen në 

mënyrën e sigurtë, efektive, në mënyrë që informacioni i deklaruar të jetë i duhuri.   

 

Gjithashtu, është shumë e rëndësishme, dhe një detyrë jo shumë e lehtë, për 

kompanitë që duan të listohen, pasi ato kompani duhet të jenë shumë më të hapura me 

informacionin e tyre dhe me atë që po ndodh brenda [kompanive të tyre]. Por kjo 

është shumë e rëndësishme për të ardhmen e kompanive sepse do të shërbejë si 

reklamë falas. Një kompani e cila është e listuar në bursë i bëhet publicitet në mbarë 

vendin, në mbarë Evropën.  

 

Gazetari:  Cili do të jetë avantazhi ekonomik?  

Z. Grabovski: Disa prej përfitimeve, mirë, nëse kompanitë mund të zhvillohen mund 

të krijohen kompani të reja. Kjo është e përfitueshme për të gjithë ekonominë. Kjo [e 

bën atë] të thjeshtë për të mbledhur para për krijimin e kompanive të reja dhe [ato] 

kompani janë shumë më transparente. Kompanitë rriten, kështu rriten edhe përfitimet 

e kompanive; pagat e punonjësve të cilët punojnë për kompanitë rriten. Nëse 

kompanitë janë duke u zhvilluar, njerëzit të cilët po investojnë në bursë fitojnë para 

gjithashtu. Ata fitojnë më shumë para, të cilat mund t’i investojnë në vende të 

ndryshme, në krijimin e kompanive të reja, në krijimin e vendeve të punës, në 

punësim. Prandaj, është me të vërtetë kaq i rëndësishëm. Nga përvoja e Polonisë 

mund të them – krijoi shumë vende pune dhe të ardhurat tona [kanë nisur] të rriten.  

 

Gazetari:  Së fundi, kur mendoni se Shqipëria do të ketë këtu një treg kapitali? 

Z. Grabovski: Këtu qëndron pyetja. Unë shpresoj që gjatë vitit të ardhshëm ju së 

paku të keni një fillesë. Prandaj, e shihni, kur ju keni zanafillë të tregjeve të kapitalit 

nisni të mendoni në mënyrë më globale. Nisni të mendoni jo vetëm për kërkesat 

ligjore, por për atë që njihet si qeverisja e korporatës. Unë shpresoj që vitin e 

ardhshëm të keni një bursë funksionale me kompanitë e para të listuara, [të cilat] do të 

hapin rrugën për të menduarit globalisht lidhur me qeverisjen e korporatës. Kjo është 

një përqasje vetë-rregulluese prandaj ju do ta kuptoni se është e rëndësishme të keni 

ligje të mira, por ajo që është më e rëndësishme është që të nisni të mendoni se jo 

vetëm ligjet janë të nevojshme, por edhe mënyra e të menduarit, e të qenit i hapur ndaj 

biznesit, e krijimit të tregjeve, deri në krijimin e tregjeve të kapitalit.  

 

Ajo që është tejet e rëndësishme është që ju të mund të siguroni investitorët që 

investimet e tyre janë të sigurta, që ata nuk kanë për të humbur para përmes hapave të 

gabuar, në mënyrë që të mund të investojnë në mënyrë të sigurtë, me perspektivën e 

fitimit të të ardhurave. Bursa nuk është si kumari. Ndonjëherë mund të humbasësh 

pak para, por jo të gjitha paratë, dhe është normale që ndonjëherë ndodh një bessa [ që 

do të thotë kur çmimet ulen për një periudhë të gjatë kohe] dhe ti humbet para, por ti 

je i sigurtë se do të ketë një hossa [çmimet do të rriten për një periudhë të gjatë kohe] 

për të gjithë tregun, për të gjithë ekonominë.  

 

Gazetari: Faleminderit! 

 




